
〈爾歸俱遁巖冗念欲從兄道已阻絶。遥遥北望。回首心折仲春之初有逃者來。具言我家。為鬼為灰。如我兄輩等罹禍灾痛哭狂走。肺肝以摧王為〉

〈出師。蕩滌鋤取。我得生還如魚脫罟亟走社里手足蹈舞願見吾姊如願見母。顧瞻里巷。且問且驚豈謂吾姊。亦已逰傾當此徬徨。籲天無聲。魂魄〉

〈不召欲無此生。維後姪玠嗣立門户。我恨坐窮愛莫之助兩家相歡誠心則著究觀其跡今弗如故。玠亦年來因於征求畚鍤累土大事宿留。今已〉

〈得卜。手蒔松楸。將奉二靈永藏諸幽。我念我兄自昔相友婦姚以還情欵彌厚。姊撫視我。亦自年㓜。南北侍親如足如手爰失母氏我孤一身幸有〉

〈吾姊。克肖慈親今亦相棄。為土下人終鮮如是天胡弗仁凡此中抱。緘秘已乆至於今兹。曾未皇剖。轜車將行。敢薦肴酒有淚零然靈其知否曹勛〉

〈松隱集祭二兄鈐轄文惟兄世為清門先業逢辰居毫之右閥閲日新兄忠信孝友起家委吏管庫帑鑰不憚𤨏細。官于臨安垂二十年中間契〉

〈闊。顧我江堧話舊雪夜。曝背晴軒劇談書史。典章如存我被再詔骨肉團聚十載闕下。每同燕豫兄被選擢。鈐兵池陽。我亦挂冠亟渡浙江。自爾别〉

〈去。未閲兩歲遽以訃振五内驚潰四海之間。有此一况。奈何見捨逝水東傾兄眞去耶嗚呼哀哉兄竟去。有子。行夫子道文采門〉

〈户。世業克紹。烏鎮佳城。凄愴此心在襟。董霜傑先生集祭先兄文秋風蕭蕭兮萬竅悲吟。我思兄兮耳未聽而霑襟。秋雲漠漠兮〉

〈千里愁陰。我思兄兮目未舉而摧心。英魂飄忽。逝波弗返。光景遄飛兮卒哭俄臨。窅難詰兮奈天髙而地厚。恨有餘兮緣義重而恩深。我方㓜稚兮〉

〈慈母繼失。兄能友愛兮諸苦無侵。期百歲兮共奏塤篪之樂。曷一朝兮轉為號泣之音。哀而且嘆兮山川黯鬱招之不來兮泉壤幽沉。嗚呼兄乎萬〉

〈事已矣。人生電露。始達兹理。何以寓誠。伊奠之菲。祭兄歸窆文猗歟我兄。音容一别。歲律峥嶸。于今十月。時雖爾移。恨不我絶。彼美泉臺。卜筮〉

〈已恊。歸安有期愈增涕雪。酹此一觴終天永訣。李壁雁湖集再祭信兄文士之生世。窮達不論。論其所傳。兄之文章。與其氣節。古人差肩。不幸不〉

〈偶。一跌不振。時實使然。雖屈一時。流芳無窮。尚慰九泉。龍鵠之東。山秀水匯。歸安新阡。勒銘藏幽。勉致蕪纇。我哀莫宣。天理未泯。會見二子。怒飛摩〉

〈天。聯葺遺編。省養嫠嫂。某敢不䖍。以兹微誠。一慟告别。肝摧心穿。嗚呼哀哉。再祭脩兄文嗚呼。惟我兄弟。隨翁西還。凡存五人。並肘差肩。靴靴〉


〈華。雍雍㕐行。豈期一朝。天降不祥落其芳華。折其勁翰。没者己矣。存者厚顔。嗚呼。父母之篤愛。兄弟之至情。呱呱㓜稚。哀哀嫠人。所以望兄者益〉

